
SALUTASI SEWAJARNYA

MUKADIMAH

Bismillahirrahmanirrahim

ASSALAMUALAIKUM WARRAMAHTULLAHI
WABARAKATUH,
SALAM SEJAHTERA & SALAM MALAYSIA

MADANI

1. Alhamdulillah, bersyukur kita ke hadrat lllahi
kerana dengan berkat Ilimpah kurnia dan
rahmat-Nya, maka dapat kita sama-sama
berkumpul di Majlis Penyerahan “B40
Education n Empowerment Programme”
(BEEP) YPM tajaan RHB Islamic Bank Berhad
2026 - 2028.



2. Terlebih dahulu saya ingin mengambil

kesempatan ini untuk merakamkan ucapan
penghargaan, dan setinggi-tinggi terima kasih
kepada RHB Islamic Bank Berhad terutamanya
kepada YBhg. Dato’ Adissadikin Ali,
Pengarah Urusan & Ketua Pegawai Eksekutif
kerana sudi menaja dan bersama-sama YPM

dalam majlis yang cukup bermakna hari ini.

. Majlis ini menandakan wujudnya jalinan
kerjasama strategik yang mencerminkan
kesepakatan dan komitmen semua pihak dalam
memastikan anak-anak bangsa kita menerima
manfaat secara menyeluruh dalam usaha
membantu dan meningkatkan kesejahteraan
masyarakat luar bandar serta masyarakat di

bandar.



Para hadirin yang dihormati,

4.

S.

Saya dimaklumkan, usaha untuk menjalin
hubungan kerjasama ini telah mula dirangka
olen Bahagian Pembangunan Dana YPM sejak
tahun 2018 lagi dan pada tahun 2023, RHB
Islamic Bank telah menyatakan hasrat mereka
untuk berkolaborasi dengan YPM bersama-
sama seiring dan senada dengan menaja
sebanyak RM1 juta untuk tempoh 3 tahun bagi
pembangunan pendidikan anak-anak asnaf B40
bagi tahun bermula 2023 - 2025 di bawah
Program BEEP RHB ISLAMIC BANK.

Alhamdulillah, susulan daripada kejayaan
pelaksanaan program sebelum ini, inisiatif ini
diteruskan lagi bagi tempoh 3 tahun iaitu 2026
sehingga 2028 dengan jumlah penajaan
sebanyak RM1.5 juta. Ini adalah satu jumlah

yang cukup besar yang diterima dari RHB

Islamic Bank. TAHNIAH dan SYABAS saya
ucapkan kepada RHB Islamic Bank di atas
kepedulian ini dalam konteks pendidikan anak

bangsa.

. Saya difahamkan melalui kerjasama ini, pihak
RHB Islamic Bank menaja beberapa bentuk
program YPM seperti di bawah Program
Tuisyen Pintar YPM @KKDW-RHB Islamic,
Program Selangkah Ke Universiti, Program
Seminar Motivasi & Teknik Menjawab Soalan
bagi calon SPM dan Program Skim Anak Angkat
YPM.

. Program kerjasama ini adalah tepat, kerana
melalui program ia dapat memberi manfaat yang

banyak iaitu:



Memberi akses kepada pelajar luar bandar
bagi mengikuti kelas bimbingan secara
percuma, di mana kelas ini akan dibimbing
oleh guru cemerlang dan mentor daripada
MRSM termasuk dari sekolah-sekolah di
bawah Kementerian Pendidikan Malaysia

yang terpilih;

Memberi peluang kepada pelajar luar bandar
untuk mengikuti pengajaran dan
pembelajaran secara komprehensif dengan
mengguna pakai fasiliti dan modul yang lebih
baik;

Membina diri pelajar dengan
mempersiapkan diri melalui persediaan
untuk menghadapi peperiksaan utama dan
menzahirkan  keyakinan diri  dengan
peningkatan prestasi serta pengekalan

momentum kecemerlangan; dan



Iv. Menyediakan bantuan kewangan kepada
pelajar luar bandar bagi meneruskan sesi
persekolahan dan mengelakkan berlakunya

keciciran dalam mengikuti pembelajaran.

PERANAN MARA & YPM

8. Untuk makluman pihak RHB, YPM sudah
mencapai usia 58 tahun dan MARA telah pun
menjangkau usia 60 tahun. Bila disebut tentang
MARA dan YPM ini, tiada siapa pun dapat
menafikan peranannya dalam mengangkat
pendidikan dan martabat sosio-ekonomi Melayu

dan Bumiputera.

9. Walaupun YPM telah berusia 58 tahun, tetapi
YPM perlu dilihat lebih remaja dan relevan
seiring dengan konteks semasa pendidikan

pada hari ini.



10.Melalui  jalinan kerjasama Ini, saya
mengharapkan satu imej YPM yang baru dan
lebih segar dapat digarapkan demi memastikan
transformasi YPM ini dapat memberi lebih
banyak manfaat kepada pendidikan anak

bangsa.

11.MARA dan YPM sejak penubuhannya sehingga
Kini sentiasa komited meningkatkan lagi
bantuan serta akses pendidikan. Program-
program yang dianjurkan oleh MARA, YPM dan
pihak penaja korporat mencerminkan
kesepakatan dan komitmen semua pihak dalam
memastikan pendidikan anak-anak kita berada

di tahap yang boleh dibanggakan.

12.Kehadiran Syarikat korporat dan Institusi
Perbankan ini jelas membuktikan sokongan,
dokongan dan semangat untuk melestarikan

bidang pendidikan secara holistik dapat

diperkasa demi memartabatkan  sistem

pendidikan negara.

13.Saya menyokong usaha murni ini sebagai satu
wadah ke arah meningkatkan lagi semangat dan
motivasi dalam diri anak-anak pelajar dalam
meneruskan pengajian ke peringkat yang lebih
tinggi. Mereka ini perlu dibantu dan saya
berharap agar banyak lagi badan-badan
korporat dan NGO lebih prihatin bersama-sama
membantu mereka ini mendapat pendidikan

yang sewajarnya.

14.Program-program CSR pendidikan seperti ini
sangat bermakna kepada anak-anak pelajar
kita. Kita semua maklum, bidang pendidikan
merupakan asas utama kemajuan mobiliti
sosial. Oleh itu, kami di MARA sedaya upaya
menyahut seruan kerajaan dengan

menyediakan pelbagai peluang pendidikan yang

berkualiti kepada anak bangsa tanpa mengira
samada di bandar, luar bandar mahupun di

pedalaman dengan pelaburan yang amat besar.

15.Moga melalui kerjasama antara RHB Islamic
Bank ini dapat menambahkan lagi impak
keberkesanan program dan bantuan yang ada
di YPM serta pelbagai program yang lebih
mutakhir sesuai dengan peredaran zaman

dapat dihasilkan. InsyaAllah.

PENGISIAN PROGRAM

16.Majlis Penyerahan Cek Cura Program BEEP
YPM tajaan RHB Islamic Bank pada hari ini
menyaksikan simbolik kerjasama di antara
kedua-dua belah pihak. Kerjasama yang
dipersetujui ini akan dilaksanakan dari tahun
2026 sehingga ke tahun 2028.

17.Diharapkan usaha dan niat yang berterusan
demi membantu pendidikan anak bangsa ini
akan berjalan dengan lancar dan
dipermudahkan segala urusan serta sentiasa
berada dalam rahmat Allah SWT dan diberikan
ganjaran yang baik disisi-Nya. InsyaAllah

PENUTUP

18.Saya berharap jalinan kerjasama seperti hari ini
dapat diperkukuhkan lagi dengan pelbagai pihak
terutamanya agensi-agensi kerajaan dan badan
korporat bagi bersama-sama ke arah
meningkatkan taraf pendidikan anak bangsa
terutamanya di kawasan luar bandar. Bila kami
turun ke lapangan, kami lihat anak-anak di luar
bandar ini mempunyai potensi yang tinggi untuk
berjaya. Kesukaran hidup menjadi perangsang
untuk mereka lebih memajukan diri dan

mengubah nasib keluarga. Prospek seperti

Inilah yang perlu kita garap agar menjadi insan
yang berguna untuk keluarga, bangsa dan

negara.

19.Saya yakin dengan kolaborasi ini, YPM dengan
kerjasama RHB Islamic Bank mampu
melahirkan pelajar yang berjaya dan
berkebolehan dalam apa jua bidang bukan
setakat berkebolehan dalam pelajaran tetapi
juga berkerjaya hebat dan mempunyai skil yang
tinggi pada masa depan, sesuai dengan

kemajuan dan pembangunan negara.

20.Akhir kata, sekali lagi saya mengambil
kesempatan ini untuk merakamkan ucapan
terima kasih kepada YBhg. Dato’ Adissadikin
Ali serta seluruh delegasi RHB Islamic Bank
kerana menjayakan jalinan kerjasama ini dan
menyumbang kepada YPM untuk

pembangunan pendidikan para pelajar. Semoga

usaha murni kita ini akan diberkati dan diberikan

ganjaran yang tinggi oleh Allah SWT.

Sekian.

Wabillahi taufik walhidayah, wassalamualaikum
Warahmatullahi Wabarakatuh.

